
Донишгоҳи миллии Тоҷикистон оид ба диссертатсияи Хусайнов 

Саидҷалол Саймаҳмудович «Таърихи Фаришта» ҳамчун сарчашмаи 

омӯзиши таърихи Дакан» барои дарёфти дараҷаи илмии номзади илмҳои 

таърих аз рӯи ихтисоси 07.00.09 — Таърихнигорй, маъхазшиносй ва 

методҳои таҳқиқоти таърихӣ
Ҳусайнов Саидҷалол Саймаҳмудович омӯзиши «Таърихи Фаришта»-и 

Муҳаммадқосим Ҳиндушоҳи Астарободиро ба унвони рисолаи 

диссертатсионӣ қарор дод, ки таҳқиқоташ дар таърихнигорӣ як кори 

мустақилона ва нодир аст. Муҳаққиқ дар муқаддимаи рисолааш возеҳу 

бамаврид таъкид менамояд, ки омӯзиши амиқи осори таърихӣ ба мо имкон 

медиҳад, то доир ба таъсири унсурҳои давлатдорӣ, тамоюлҳои сиёсӣ, 

арзишҳои ахлоқӣ-фарҳангӣ ва расму оини ниёгони тоҷикон дар ташаккули 

тамаддуни исломӣ дар Ҳинд маълумоти саҳеҳ пайдо намоем. Воқеан, 

омӯзиши таҷрибаи ниёкон дар шароити бархурди абарқудратҳо ба мо нируи 

тафаккурсози ҷомеа имкон мебахшад, ки афкори мардумро ба самти 

иттиҳоду созандагӣ ва ҳамбастагии миллӣ равона созем.

Аз муҳтавои рисолаи диссертатсионй бар меояд, ки «Таърихи Фаришта» 

як асари таркибӣ ва таълифӣ аст. Ба истиснои мақолаи сеюм («воқеоти 

шоҳони Дакан») 11 мақолаи дигар ба ҷузъи таркибии асар ихтисос доранд. Ба 

таъкиди унвонҷӯ, Фаришта матолиби бахши таркибии асарашро бар асоси 

мантиқ ва биниши минтақагароӣ аз осори таърихии пешин интихоб карда, 

дар афкор таърихии ӯ таъсири дидгоҳи ахлоқй ва мазҳабии таърихнигорони 

тоҷик зиёд мушоҳида мешавад. Фаришта дар ин бахш танҳо ба шарҳи баъзе 

рӯйдодҳое мепардозад, ки онҳо ба фарзияҳои мазҳабӣ ва аҳкоми шаръӣ 

ихтилоф надошта бошанд. Аммо ӯ дар қиёс бо таърихнигорони пешин баъзе 

расму русум ва боварҳои мазҳабии ҳиндувонро ба хотири огоҳии 

мусулмунон дар асараш инъикос менамояд.



Муаллиф мубрамӣ ва арзиши илмии таҳқиқоти хешро ба далоили зер 

таҳаққуқ мебахшад: нахуст Фаришта дар қиёс бо дигар таърихнигорон 

масоили меҳварии таърихи Даканро бар асоси арзишҳои таърихию 

фарҳангии маҳаллӣ шарҳу эзоҳ дода, зуҳур ва ташкили ҳукуматҳои 

маҳаллиро барои ҳифзи ҳамбастагии ҷануби Ҳинд муассир медонад; дуюм 

Фаришта ба унвони таърихнигори озодандеш ба арзишҳои муътадили ҳама 

мазҳабҳо эҳтироми яксон дорад; сеюм Фаришта бар асоси сабки нави 

нигориш таърихи минтақаҳои алоҳидаро дар алоқамандӣ бо рӯйдодҳои 

мулкҳои дигари Ҳинд ва Хуросону Мовароуннаҳр навишта, бо шеваи хос аз 

бозтоби такрории ҳодисаҳо худдорӣ меварзад; чорум «Таърихи Фаришта» 

дар асоси тақрибан 40 маъхази таърихӣ навишта шуд, ки ҳоло қисме аз онҳо 

ноёбанд ё дар даст нестанд; панҷум «Таърихи Фаришта» барои омӯзиши 

раванди муҳоҷирати мардуми тоҷик ба Ҳинд («ғарибон» ва «вилоятӣ») 

сарчашмаи асосӣ ва муҳим аст; шашум Фаришта муборизаи манфиатхоҳонаи 

сармоядорони портуғолӣ ва англисро дар Ҳинд хеле хуб баҳогузорӣ кардааст.

Навгониҳои таҳқиқ дар он ифода мегардад, ки унвонҷӯ бори аввал бар 

асоси қиёси маълумоти маъхазҳои таърихӣ ва осори илмӣ дар бораи масоили 

меҳварии таърихнигории Ҳинд, сабки нигориш, арзиш ва камбуду заъфи 

илмии «Таърихи Фаришта», заминаҳои ташаккули афкору дидгоҳи Фаришта, 

мазмуну мундариҷаи осори ӯ таҳқиқоти ҷомеъ анҷом додааст. Заминаҳои 

асосии ташаккул ва марҳалаи шукуфоии доираҳои илму адаби форсизабони 

Дакан ва баъзе намояндагони гумноми онҳоро бар асоси «Таърихи Фаришта» 

ва шавоҳиди дигар маъхазҳо таҳлил . кардааст. Ҳамзамон, дидгоҳи 

таърихнигорро ба дарбор, ба масоили мазҳабӣ, ниҳодҳои динӣ, ақвоми 
ғайримусулмон ва вобастагияшро ба табақоту гурӯҳҳои иҷтимоӣ дар 

чаҳорчӯбаи макон (Дакан) ва замон ба таври нисбӣ мушаххас сохтааст.

Диссертатсия ба талаботи банди 31-33-и «Тартиби додани дараҷаҳои 

илмӣ», ки бо Қарори Ҳукумати Ҷумҳурии Тоҷикистон аз 30-юми июни соли 

2021, таҳти №267 тасдиқ шудааст, мувофиқ мебошад. Диссертатсияи 

мазмуну муҳтавои мантиқӣ дорад. Натиҷа ва нуктаҳои илмии пешниҳодшуда 



ба ҳимоя саҳми шахсии муаллифи диссертатсияро нишон медиҳанд. Мавзуъ 

ва мазмуни таҳқиқи диссертатсионӣ бо шиносномаи ихтисоси 07.00.09 - 

Таърихнигорӣ, маъхазшиносӣ ва методҳои таҳқиқоти таърихӣ мувофиқат 

доранд. Натиҷаҳои асосӣ ва хулосаҳои таҳқиқ дар 12 мақола, аз ҷумла 4 

мақола дар маҷаллаҳои илмии тақризшавандаи Комиссияи олии 

аттестатсионии назди Президенти Ҷумҳурии Тоҷикистон ба табъ расидаанд, 

ки бо мазмун ва мавзуи диссертатсия бевосита алоқаманд мебошанд. 

Автореферат ва интишороти унвонҷӯ фарогири мазмуну муҳтавои 

диссертатсия мебошанд. Мақолаҳои илмиӣ ва теъдоди маводди 

чопиимуаллиф ба талаботи бандҳои 34 ва 35-и «Тартиби додани дараҷаҳои 

илмӣ» мувофиқат менамоянд. Дар диссертатсияи Ҳусайнов Саидҷалол 

Саймаҳмудович истифодаи мавод бидуни ишора ба муаллиф ё маъхаз ба 

назар намерасад. Ин аз риоя шудани банди 37-и «Тартиби додани дараҷаҳои 

илмӣ» гувоҳӣ медиҳад. Хулоса ва тавсияҳои диссертатсия барои таҳқиқи 

бисёр масъалаҳои мубрами таърихи асрҳои миёнаи Дакан ва Мовароуннаҳр 

муфид м^бошанд. Комиссияи экспертӣ аҳаммияти таҳқиқ, навгониҳои илмии 

диссертатсия ва арзиши амалии онро ба назар гирифта, ба чунин хулоса 
омад:

1. Диссертатсияи Ҳусайнов Саидҷалол Саймаҳмудович «Таърихи 

Фаришта» ҳамчун сарчашмаи омӯзиши таърихи Дакан» барои дарёфти 

дараҷаи илмии номзади илмҳои таърих аз рӯи ихтисоси 07.00.09 - 

Таърихнигорӣ, маъхазшиносӣ ва методҳои таҳқиқоти таърихӣ дар ҷаласаи 

шурои диссертатсионии 6Д. КОА —024-и назди Донишгоҳи миллии 

Тоҷикистон тариқи овоздиҳии ошкоро ба ҳимоя қабул карда шавад.

2. Комиссияи экспертӣ муҳаққиқони зеринро ба ҳайси муқарризи расмӣ 

пешниҳод менамояд:
- Аскаралӣ Раҷабов, доктори илмҳои таърих, профессор, мудири 

шуъбаи таърихи санъати Институти таърих, бостоншиносӣ ва 

мардумшиносии ба номи Аҳмади Дониши Академияи миллии илмҳои 

Тоҷикистон



- Саидҷаъфаров Озод Шовалиевич, доктори илми филология, 
профессори кафедраи забони тоҷикии Донишгоҳи давлатии молия ва 
иқтисоди Тоҷикистон

3. Ба ҳайси муассисаи пешбар кафедраи таърихи халқи тоҷики 

факултети таърих ва ҳуқуқи Муассисаи давлатии таълимии «Донишгоҳи 

давлатии Хуҷанд ба номи академик Б. Ғафуров» таъйин карда шавад.

4. Барои гузоштани эълони ҳимоя, матни диссертатсия ва автореферати 

он дар сомонаҳои Донишгоҳи миллии Тоҷикистон ва Комиссияи олии 

аттестатсионии назди Президенти Ҷумҳурии Тоҷикистон иҷозат дода шавад.

5. Барои чопи автореферат бо ҳуқуқи дастнавис ва ирсол гардидани он 

ба суроғаҳои таъйиншуда иҷозат дода шавад.

